
				এই পাতাটির মুদ্রণ সংশোধন করা প্রয়োজন। 
छुडौम 2N V Yvo.
মুগ্ধনেত্ৰে, বিস্ময়-ব্যাকুল দৃষ্টিতে সেইদিকে চাহিয়া রহিল। ধীরে ধীরে নৌকা সেইদিকে অগ্রসর হইতে লাগিল ।
যখন নৌকা ক্রমে তাহার নিকটস্থ হইল, তখন সেই• অবগুষ্ঠিতা |
তটের উপর হইতে দ্রুতপদে নিয়ে আজানু জলে নামিয়া আসিল। যখন নৌকা দশ হাতি দূরে—তাহার সম্মুখবৰ্ত্তী হইল, তখন কাতর কণ্ঠে যেই অবগুষ্ঠিতা রমণী নৌকারোহী যুবককে লক্ষ্য করিয়া কুহিল, “মহাশয়, আমি বড়ই বিপদে পড়িয়াছি ; এখানে এত রাত্রে আর কাহারও সাহায্য পাইব, এমন আশা নাই। এক আমি স্ত্রীলোক, আমার কি হইবে, কি করিব, কিছুই ভাবিয়া পাইতেছি না। আপনি যদি এ
সময়ে আমাকে বিশেষ অনুগ্রহ না করেন, তবে আমার অন্য উপায় नाछे ।' O
কথাগুলি স্পষ্টরূপে যুবকের কর্ণে প্ৰবেশ লাভ করিল। যুবক
মাঝিকে কিনারায় নৌকা লাগাইতে কহিল। নৌকা মুখ ফিরাইয়া তটে গিয়া আঘাত করিল। যুবক সেই স্ত্রীলোকটিকে বলিল, “বলুন আমাকে কি করিতে হইবে ? আমার দ্বারা আপনার যে কোন উপকার সম্ভব হয় তাঁহাতে আমি স্বীকৃত আছি।” f রমণী ব্যাকুলহািদয়ে সবিনয়ে কহিল, “আমি কুলস্ত্রী। এতরাত্রে একজন অপরিচিতের সঙ্গে নির্জনে কথা কহা আমার পক্ষে সম্পূর্ণ অবিধি ; বরং মৃত্যুও ভাল। কেবল নিজের জন্য হইলে কুলস্ত্রীর অমূল্য সম্মান খোয়াইয়া, এই অবিধেয় কাৰ্য্যে প্রবৃত্ত হইতাম না। অসহায় অবস্থায় মারিতে হইত। মরিতাম ; কেবল আমার স্বামী-তিনি পীড়িত রুগ্ন র্তাহাঁকে কে দেখিবে ? তাহার কি হইবে ? মহাশয়, দয়া করিয়া যদি আমাকে আমার বাটীতে রাখিয়া আসেন, কি বলিব, তাহা হইলে আপনি এ অসহায় স্ত্রীলোকের কতদূর উপকার কৱিবেন ?”

